
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শ্রেষ্ঠ কবিতা

করতে যদি হয় আমাদের আত্মবিসর্জন,

স্বার্থ-হারা আদর্শবাদ করব না বর্জন,

সব-এশিয়ার কিশোর মিলে গড়িব সঙ্ঘ,

মরণ বরণ ক’রেও ব্রত করব না ভঙ্গ,

জ্বালব ধরায় প্রীতির আলো, প্রেমের হোমানল,

শান্তি-সেনার দল।



কামান-গোলা, অ্যাটম্-বোমা মোদের তরে নয়,

ধ্বংস তারা করতে পারে, করতে পারে ক্ষয়,

আমরা যে চাই নুতন ক’রে দুনিয়া গড়তে,

অমৃত ফল আনতে যে চাই এই মৃত মর্ত্যে,

চাই ঘুচাতে হিংসা-দ্বেষের উগ্র হলাহল,

আমরা কিশোর শান্তি-সেনা, ভ্রান্তি-নাশার দল!






জাগে রে কিশোর জাগে








প্রাচীন যখন ঘুমায় আঁধারে,

কিশোর আলোকে জাগে,

প্রাচীন যখন পিছনে হাঁটিবে

কিশোর ছুটিবে আগে।



প্রাচীনে কিশোরে হবে রেষারেষি,

দূরের পাড়িতে কার দম বেশি,

প্রাচীন সে হায় প্রতিযোগিতায়

প’ড়ে রবে বহু পাছে,

কিশোর তখন দুর-পাল্লায়

বাজি-মাৎ করিয়াছে।

